
Mawduucyada Laga Hadlayo: Ka hortagga Taabashada/Dhibcaha Cudurka
[bookmark: _GoBack]Waxaad ilmahaaga ka ilaalin kartaa cudurrada kale ee tallaalka looga hortago. Taasi waxaa ka mid ah pertussis (xiiq-dheerta) iyo qaamo-qashiirka. Habka ugu wanaagsan ee taasi loo sameyn karaa waa in iyaga la tallaalo!
Tallaalka xiiq-dheerta ‘pertussis’ ee loogu talagalay dhallaanka iyo carruurtu waa “DTaP.” Tallaalku wuxuu ka ilaaliya saddexda cudur: gawracatada, teetanada iyo xiiq-dheerta ‘pertussis’.
Xarumaha la Dagaalanka iyo ka Hortagga Cudurka (CDC) waxay ku talinayaan in carruurtu qaataan 2 qiyaasood “doses” oo ah tallaalka (MMR) ee jadeecada, qaamo-qashiirka iyo jadeeco jarmalka “rubella”. Carruurta qaadanaysa tallaalkooda MMR waxay qiyaastooda u horeysa “dose” qaataan marka ay jiraan 12 iyo 15 bilood. Waxay qiyaasta “dose” labaad qaataan marka da’doodu tahay 4 ilaa 6 sano. Dhallinyarada iyo dadka waaweyn waa in ay ka hubiyaan daryeel bixiyahooda si loo xaqiijiyo in ay qaateen 2 qiyaasood “doses” oo ah tallaalka MMR.
Tallaaladu waxay caawimaad ka geystaan in ay carruurta iyo shaqaalaha dugsiga ka dhigaan kuwo badbaado iyo caafimaad qaba. Tallaaladu sidaasi oo kale ay u yihiin bulshada oo idil.
Sharciga Oregon ayaa tilmaamaya in tallaaladu ay yihiin kuwo cusub oo loogu talagalay carruurta aadaysa dugsi ama dhiganaysa xannaanada carruurta (https://go.usa.gov/xnJUK). haddii aysan ahayn, waa in ay haystaan diiwaan muujinaya in ay dhammeystireen nidaamka ka-dhaafitaanka (https://go.usa.gov/xnJU8).
Ilaa hadda, inta badan waalidiinta Oregon waxay tallaalaan caruurtooda. Waalidiinta aan rabin in carruurtooda la tallaalo waxay sheegan karaan ka-dhaafida aan caafimaadka ahayn ‘nonmedical exemption’. Waalidiintu waxay tan u sameyn karaan hal ama dhammaan tallaalada dugsiga (https://go.usa.gov/xnJUX).
Waalidiinta raba in la tallaalo carruurtooda waa in ay wacaan daryeel bixiyahooda caafimaadka. Waxay sidoo kale wici karaan waaxda caafimaadka ee degaankooda ama wac 211 wixii macluumaad ah ee dheeraad ah.
Waaxyaha caafimaadka ee degaanku waxay in ay bixiyaan tallaalada loo baahan yahay. Taasi waa mid run ah, xataa haddii qof uusan bixin karin lacagta. 
Farmashiistayaal badan ayaa tallaali kara carruurta ay da’doodu tahay 7 jir iyo ka weyn. Waxaad wici kartaa farmashiyaha degaanka wixii faahfaahin ah.
Taxadarrada maalin kasta:
Guriga joog marka aad jiran tahay. 
Dabool afkaaga ama sankaaga marka aad qufacdo ama hindhisto. Isticmaal waxyaalaha wax lagu tirtiro ‘tissue’ ama xusulka/suxulka si loo yareeyo suurtagalnimada in jeermisku ku faafo gacmahaaga.
Ku dhaqan nadaafadda gacanta ee wanaagsan. Gacmahaaga muddo 20 daqiiqo ah ku dhaq saabuun iyo biyo. Haddii ay saabuun iyo biyo aan la helayn, isticmaal ta aalkolada ku saleysan ee gacmaha la mariyo.
Iska ilaali isku soo dhawaanshaha/is-taabashada dadka jiran.
Iska ilaali taabashada indhaha, sanka ama afka. 
Nadiifi isla markaana jeermiska ka dil meelaha sida joogtada ah loo taabtay. 
	Page 2 of 2
	OHA 8821A SM (4/18)



image1.png




